
Di u tu biifi u Johanisi

Wan woéutu a fesi.

Disi da di u tu biifi u di Tjabukama u Masa Jesosi
de kai Johanisi. N00 a di biifi aki a ta kai én seei
Gaan Sémbé u keiki. N66 a mbei di biifi manda da
wan mujéé. Ma fa a taa mujéé dé, no6o wa sabi ee
mujéeé tuu, ee keiki a ta kai so.

NOO di biifi aki ku di fosuwan di Johanisi sikifi,
di wan soni noo de tuu taki.

1We di pampia aki, di Gaan Sémbé fu keiki hén
ta mbei én manda gaan odi da wan mujéé di Masa
Gadu tei u ko sémbé féén. Mi ta mbei én déén ku
dee mii féén tuu, taa mi deé.

WEe noo dee sémbé, fa mi ku unu dé a di biibi aki,
noo milobi unu tuutuu e. Ma na mi wanwan, ma
mi ku hii dee sémbé dee sabi di tuutuu lei u Gadu,
mi ku de tuu lobi unu. 2 Biga di lei u Gadu u ta
taki aki, n00 héntadé auhatin6omo, an o kumutu
moonso.

3 NO6 mi ta manda gaan odi da unu taa fa u
ta waka a dee lei dé baka ta lobi dee otowan fuu
makandi, n6d u Tata Masa Gadu ku Masa Jesosi
Keesitu, di Womi Mii féén, tuu o libi ku u ku de
bunuhati. De o a’ tjalihati fuu, n66 de o da u boo.

4N060 di mi ko aki, n66 hén mi ko si wanlo mii fii,
noo de ta libi a dee tuutuu lei u Gadu leti kumafa
u Tata Masa Gadu manda u fuu libi. N66 di mi si
sO, n06 mi wai seei.

5S500. Wé Mujéé, haika e. Miké daiwan wéti aki,
ma na njunjun soni a dé e. Di awoo wéti fuu di de
bi konda da u a fesi, n66 hén n66. Hén da u musu

lobi u seei. 6 N6O di lobi u ta taki aki, n60 hén da u
musu ta piki di buka u Masa Gadu ta libi kumafa
dee wétj féén ta taki. N60 u musu lobi dee otowan
fuu ta libi bunu ku u seei. Hén da di wéti kaa e.

7N00 di soni mbei mi taki so, fu di wanlo hia
sémbé ta waka ta lontu ta mindi soni taa Jesosi
Keesitu an bi ko dé libisémbé a goonliba aki. N6o
dee sémbé dé, de da ganjansémbéma e. De da
buusema u di Paamusi Konu Masa Gadu manda ko
da u. 8NOO6 un méni unu seei ku de e, fu wan musu
lasi di bunu un ta suku a Masa Gadu dé. Un musu
ta mbei moiti fuun feni dee paima fuunu tuu ku
telu.

9 NOO ee wan sémbé i disa dee soni dee ,Masa
Jesosi, Keesitu bi lei 1 n66 hén i go tei wanlo oto
soni ta biibi, n66 Masa Gadu an o dé a soni fii
moon e. Ma di sémbé di ta biibi di tuutuu lei nango
g@}t}i(m@, no66 Masa Gadu ku di Womi Mii féén tuu o

é ku i.

10N66 féén mbei ee wan sémbé tja wan oto buka
ko aunu di an ta kai ku di buka u Masa Jesosi, n6o
di sémbé dé wan musu tei én buta a unu wosu seei.
11Biga te i ta kisi én ku wai, n66 a o dé taa i ku én
tuu ta du di hogi makandi.

12566. Wé n00 mi abi soméni soni a mi hati fu mi
taki da unu eti, ma ma ké sikifi de e. Mi seei ké ko
a unu, be mi ku unu miti fan fesi ku fesi, n66 woo
dé waiwai te dou.

13 560. Wé na soni moons0 moon leki dee mii u
dilobi sisa fii, di Gadu tei ko sémbé féén tu, manda
gaan odi da itaa de dé bumbuu.

